
Б у ю к  ва м у к а д д а с с а н , м у с т а к и л  В атан !

С а м и м и й
^ у т л о в л а р

■  Узбекистон Республикаси мустакиллигининг 20 йиллиги 
муносабати билан давлатимиз рахбари Ислом Каримов номи- 
га хорижий мамлакатлар, хукуматлар ва халкаро ташкилотлар 
рах,барлари хамда сиёсат ва жамоат арбобларидан самимий 
кутловлар келмокда. Мазкур табрикномаларда улар кизгин 
муборакбод сузларини изхор этиб, Юртбошимизга ва Узбекис
тон халкига энг эзгу тилакларини йуллаганлар.

Франция Республикаси Президенти Николя Саркози йуллаган 
табрик мактубида шундай дейилади:

Узбекистон Республикаси Президенти 
Ислом Каримов Жаноби Олийларига

Президент Жаноби Олийлари!
Бу йил уз мустакиллигининг 20 

йиллигини нишонлаётган Узбе
кистон Республикасининг мил- 
лий байрами муносабати билан 
Сизга узимнинг самимий кутлов- 
ларимни хамда мамлакатингиз 
ва халкингизга бахт-саодат, та- 
раккиёт ва равнак тилаб билдир- 
ган истакларимни изхор этиш 
шарафига муяссар булганимдан 
мамнунман.

Сиз эълон килган ва якин йил- 
лар ичида амалга оширилиши 
мулжалланган мамлакатингизни 
модернизация килиш ва демок- 
ратлаштириш дастури билан ки- 
зикиб таниш иб чикдим. Уни 
руёбга чикариш йулида муваф- 
факият тилайман. Франция та- 
раккиёт агентлиги Узбекистон- 
даги бир катор лойихаларни мо- 
лиялаштиришда иштирок этиш- 
га карор килгани хар томонлама 
ва самарали хамкорлигимизга 
янги суръат багишлайди. Шунинг- 
дек, икки томонлама маданий ва 
илмий алокаларни, жумладан, 
мамлакатингизда фаолият юри- 
таётган институтлар ёрдамида 
янада мустахкамлаш истагини 
хам билдирмокчиман.

Тошкентда якин орада Европа 
Иттифоки доимий ваколатхона-

сининг очилиши Узбекистон би
лан унинг Европадаги шерикпа- 
ри уртасидаги муносабатларни 
мустахкамлашга хизмат килиши 
лозим. Биз хукукий давлат бар- 
по этиш, адлия ва инсон хукукда- 
рини таъминлаш каби сохалар- 
да хам тажриба алмашишни да
вом эттиришимизни истардим.

Фурсатдан фойдаланиб, халк
аро коалициянинг Афгонистон- 
даги операциялари доирасида 
Узбекистоннинг хамкорлиги хам
да мамлакатингизнинг минтака- 
ни ривожлантириш йулидаги саъй- 
харакатлари учун Сизга яна бир 
бор миннатдорлик изхор этмок- 
чиман. Узбекистоннинг мазкур 
йуналишда кураётган чора-тад- 
бирлари Урта Осиёдаги лойи
халарни муваффакиятли амал
га ошириш учун гоят мухим аха- 
миятга эгадир. Сунгги минтака- 
вий кризис жараёнида Узбе
кистон намоён этган вазмин по
зиция баркарорликнинг мустах- 
камланишида мухим ахамият 
касб этди.

Президент Жаноби Олийлари, 
Сизга булган гоят юксак хурмат- 
эхтиромимни кабул килгайсиз.

Николя САРКОЗИ, 
Франция Республикаси 

Президенти

^  ^  ^

Куйидагилар \ам  уз табрикномаларини йуллашган:

Европа Иттифоки Комиссияси
Президенти —  Жозе Мануэль БАРРОЗО
Бельгияликпар К,ироли —  АЛЬБЕРТ II
Нидерландия Кироличаси —  БЕАТРИКС
Швейцария Конфедерациям Президенти —  Мишлин КАЛЬМИ-РЕЙ 
Греция Республикаси Президенти —  Каролос ПАПУЛИАС
Словакия Республикаси Президенти —  Иван ГАШПАРОВИЧ
Люксембург Буюк Герцоглиги Бош вазири —  Жан-Клод ЮНКЕР 
Катар Давлати Амири —  Ш айх Хамад бин Халифа ОЛ СОНИЙ 
Киргизистон Республикаси Президенти —  Роза ОТУНБАЕВА
Вьетнам Социалистик Республикаси Президенти —  Чионг Тан ШАНГ 
Корея Халк Демократик Республикаси
Олий Халк Мажлиси Президиуми Раиси —  Ким Ен НАМ
Жахон божхона ташкилоти Бош котиби —  Кунио МИКУРИЯ
МД¥ Ижроия кумитаси Раиси —  Ижро этувчи
котиби —  Сергей ЛЕБЕДЕВ
Шанхай хамкорлик ташкилоти Бош
котиби —  Муратбек ИМАНАЛИЕВ
Коллектив хавфсизлик шартномаси Ташкилоти
Бош котиби —  Николай БОРДЮЖА
БМТнинг Узбекистон Республикасидаги
Доимий мувофикдаштирувчи вакили —  Анита НИРОДИ
Корея Республикаси Миллий ассамблеяси депутати —  Ким Ёнг ГУ 
Франция савдо-саноат доиралари харакати «МЕДЕФ Интернешнл» 
Вице-президенти, Бош директори —  Тьерри КУРТЕНЬ
Сингапур менежментни ривожлантириш институти 
Бош котиби
Марказий Осиё буйича Кембриж Форуми раиси,
Марказий ва Ички Осиё буйича Британия Кумитаси
Фахрий котиби —  профессор Сиддхартх САКСЕНА
Клавихо —  Амир Темур номидаги Испания —  Узбекистон дустлик 
уюшмаси президенти, Узбекистон Республикасининг 
Мадриддаги Фахрий консули —  Сантьяго РУИС-МОРАЛЕС
Осиё ва Урта ер денгизи мамлакатларини урганиш буйича Италия 
институтининг Бош котиби —  Антонио ЛОКЕ

£утловлар келиши давом этмокда.

У збекистон и^тисодиети йигирма йил 
мобайнида ^арийб 3,4 баробар, 

уртача иш ^а^и 14 баробар усгани, 
а^олининг ялпи даромади тажминан 

9 марта ош гани бизнинг муста^иллик  
йилларида ^андай улкан марраларни 
вдлга киритганимизни намоен этади.

М у с та ц и л л и к  — энг о л и й  неъ м ат!

Ватанга
муносиб фарзанд буламан!
■  УзХДП Марказий Кенгаши Чилонзор туман 
партия кенгаши билан бирга байрам тадбири утказ- 
ди. Унда Олий Мажлис Конунчилик палатаси депу- 
татлари, Тошкент шахар Кенгашидаги депутатлик 
гурухи аъзолари, пойтахтимиздаги катор махалла 
фукаролар йигинлари раислари, электорат вакилла- 
ри, ёзувчи, шоир ва санъаткорлар иштирок этди. 
Байрам тадбирида кам таъминланган оилалар 
фарзандлари учун концерт дастури ташкил этилиб, 
совга-салом улашилди.

—  Истиклол йилларида 
мамлакатимизда фукаролик 
жамияти институтларини ри
вожлантириш буйича му
хим ишлар амалга оширил- 
ди, —  деди Олий Мажлис 
Конунчилик палатаси депу
тати, УзХДП ф ракцияси 
аъзоси Комила Каромова. 
—  «Мамлакатимизда демок
ратик ислохотларни янада 
чукурлаштириш ва фукаро
лик жамиятини ривожланти

риш концепцияси»да, хусу- 
сан, фукароларнинг узини 
узи бошкариш органлари 
фаолиятини янада кенгай- 
тириш, давлат ва жамият 
бош карувида  м авкеини 
мустахкамлашга доир дол- 
зарб вазифалар белгилан- 
ган. Бунинг амалга ошиши 
куп жихатдан хар биримиз- 
нинг фаоллигимизга боглик. 
Фракциямиз аъзолари ма- 
халлаларда утаётган тад-

бирларда шунга алохида аха
мият бермокда.

—  Бугун кайси сохада бул- 
масин, кенг имконият яратиб 
куйилган, биз шундан муно
сиб равишда фойдаланиши- 
миз керак, —  деди УзХДП 
Марказий Кенгаши ходими 
Мехрож Дархонов. —  Пар- 
тиямиз ижтим оий-сиёсий 
ислохотлар мазмун-мохия- 
тини кенг жамоатчиликка 
етказиш, шу оркали киши- 
ларимиз фаоллигини оши- 
ришга харакат килаяпти. 
«Мустакиллик: ривожланиш 
ва тараккиёт одимлари» ло- 
йихаси доирасида уткази- 
лаётган анжуманларда Ва- 
танимиз М устакиллигини 
мустахкамлашда хар бири- 
м изнинг ф идойилигим из 
мухим урин тутади, деган 
гояга алохида ахамият ка- 
ратдик.

—  Бугунги тадбирда бир 
неча махалла ахди иштирок

этди, —  дейди Чилонзор ту
ман партия кенгаши раиси 
Раъно Маматова. —  Концерт 
дастури, айникса, болалар- 
га манзур булди. Бу улар- 
нинг юзидаги кувонч, кузи- 
даги табассумида акс этди.

—  Мен байрамда «Сар- 
виноз» раксини ижро этдим, 
—  дейди 12 ёшли Саодат 
Музаффарова. —  Мен ракс- 
дан ташкари, китоб укиш ва 
тил урганишга кизикаман. 
Куп тилларда гаплашишни 
орзу киламан.

Байрам тадбирида Тош
кент шахар Кенгашидаги пар- 
тиямиз депутатлик гурухи 
аъзолари хомийлигида кич- 
кинтой угил-кизларга совга- 
салом улашилди. Имконияти 
чекпанган болаларга ноги- 
ронлик аравачалари такдим 
этилди.

Гулрух ОДАШБОЕВА,
«Узбекистон овози» 

мухбири.

Истиклол йилларида эришган 
юту^ларимиз факт ва ра^амларда
Узбекистон Республикасини мустакиллик йилларида 
иктисодий-ижтимоий ривожлантиришнинг асосий якунлари ва 
2011-2015 йилларга мулжалланган прогноз курсаткичлари 
тугрисидаги статистик туплам чоп этилди

Сорлом ва холис тан^ид 
жамиятга фойда келтиради
УзЛиДеП вакиллари эса 
буни уануз англаб 
етмаган куринади 2

Самар^андда 
навбатдаги 
жа^он муси^а 
байрами 
якунланди! 3

Хизматлар лицензияланган

М у н о с а б а т

Э ртанги  к ун  
м а съ у л и я ти

М у с та к и л л и ги м и з н и н г 20 
йиллигига багишланган тан- 
танали маросимда Президен- 
тимиз Ислом Каримов халки- 
мизга йуллаган табрикни тинг- 
лаб, истиклол йилларида бар- 
ча сохадаги ислохотлар узок- 
ни кузлаб амалга оширилга- 
нига яна бир бор амин булдик. 
Дархакикат, халкимиз эрта- 
сини уйлаб, тугри танланган 
йул мамлакатимизнинг тари- 
хан киска давр ичида жахон 
хамжамиятида уз урни, таъбир 
жоиз булса, уз сузини топи- 
шига имкон яратди. Бугун юр- 
тимиз нуфузли халкаро таш- 
килотл арнинг тен г хукукли 
аъзоси, куплаб мамлакатлар 
Узбекистонни ишончли хамкор 
сифатида эътироф этмокда.

Мамлакатимизда эркин фука
ролик жамияти ривожланиши 
учун кенг имконият яратиб бе- 
рилгани кулга киритилаётган ул
кан ютукдаримизнинг асосий 
омили булмокда. Хусусан, куп- 
партиявийликни мустахкам
лаш, сиёсий партияларнинг жа
мият хаётида фаол иштирок 
этиши учун халкаро демокра
тик андозаларга мувофик конун
чилик базасини яратишга ало
хида эътибор каратиб келин- 
мокда. Бу эса турли ижтимоий 
катламлар манфаатлари хам 
сиёсий, хам иктисодий, хам 
маънавий-маърифий сохаларда 
кенг ифода этилишига шароит 
тугдирмокда.

Олий Мажлис Конунчилик 
палатасидаги сиёсий партия- 
лар фракциялари, халк депу- 
татлари махаллий Кенгашлар- 
даги  депутатлик гурухлари 
давлат ва махаллий ривожла
ниш д астурл ари  иж росини 
таъминлаш жараёнида бево- 
сита иштирок этиши учун за- 
рур хукукий асос яратилган.

Б угун м а м л а кати м и зни н г 
келгуси ютукдари, юртимизда 
хаёт фаровонлиги янада оши
ши хар биримизнинг мехнати- 
мизга боглик эканини чукур 
англашимиз, шунга яраша фи- 
дойилик курсатишимиз керак. 

Мастура САЙФУТДИНОВА, 
Олий Мажлис 

Конунчилик палатаси 
депутати, 

УзХДП фракцияси аъзоси.

■  Футбол буйича 2014 
йили Бразилияда буладиган 
навбатдаги жахон чемпиона- 
ти Осиё минтакаси учинчи 
боскич саралаш учрашувла- 
ри бошланди.

Д а ст л а б к и
р ал аба

Унда мусобаканинг «С» гу- 
рухида иштирок этаётган Узбе
кистон миллий терма жамоа- 
си Турсунзода шахрида Тожи- 
кистон футболчилари мехмони 
булди.

Нихоятда шиддатли ва ху- 
жумкор рухда кечган мазкур 
уйинда Вадим Абрамов бош 
мураббийлигидаги хамюрт- 
ларимиз дастлабки галабани 
кулга киритди —  0:1. Ягона гол 
хужумчимиз Максим Шацких 
хисобига ёзилди.

Гурухнинг иккинчи учрашу- 
вида Япония —  КХДР терма 
жамоалари куч синашди —  1:0.

http://www.uzbekistonovozi.uz

Исти^лол йилларида эришган 
юту^ларимиз факт ва ра^амларда

Узбекистон Республикасини мустакиллик йилларида иктисодий-ижтимоий ривожпантиришнинг асосий 
якунлари ва 2011-2015 йилларга мулжалланган прогноз курсаткичлари туарисидаги статистик туплам чоп этилди

■  Энг улуг, энг азиз байрам —  Узбекистон Республикаси 
мустакиллигининг йигирма йиллиги арафасида Давлат статис
тика кумитаси ва Иктисодиёт вазирлиги «Узбекистон Республи
каси иктисодий-ижтимоий тараккиётининг мустакиллик йиллари- 
даги (1990-2010) асосий тенденция ва курсаткичлари х,амда 
2011-2015 йилларга мулжалланган прогнозлари» статистик 
тупламини нашрдан чикарди.

Мазкур тупламда мустакиллик йил
ларида бозор иктисодиёти ислохот- 
ларини амалга ошириш ва Узбекис- 
тон Республикасини ижтимоий-икти- 
содий ривожлантириш натижалари 
атрофлича тахдил килиниб, макроик- 
тисодий баркарорликни таъминлаш, 
таркибий узгаришларни амалга оши
риш, иктисодиётни диверсификация- 
лаш ва модернизация килиш бораси- 
даги энг мухим ютукдар уз ифодаси- 
ни топган.

Узбекистон Республикаси Прези- 
денти Ислом Каримов китобхонларга 
мурожаатида, шу йиллар давомида 
босиб утилган мураккаб йулимизга 
назар ташлар эканмиз, Узбекистонни 
ижтимоий ва иктисодий ривожланти
риш буйича эришилган марралар ва 
натижаларни холисона бахолаш, мам- 
лакатимиз мустакилликнинг дастлаб- 
ки кунларида кандай ахволда булга- 
ни, иктисодиётимиз ривожи ва хал- 
кимизнинг турмуш даражаси кандай 
суръатлар билан ошиб борганига тан- 
кидий назар ташлаш зарурлигини таъ- 
кидлайди.

Истикдол йилларида Узбекистонни 
иктисодий ривожлантириш суръат- 
лари —  иктисодиётнинг мафкурадан 
холилиги ва сиёсатдан устунлиги, дав- 
латнинг бош ислохотчи вазифасини 
уз зиммасига олиши, конун устувор- 
лигини таъминлаш, кучли ижтимоий 
сиёсат юритиш, ислохотларни бос- 
кичма-боскич ва изчил амалга оши- 
ришдан иборат беш машхур тамо- 
йилга асосланган марказлаштирил- 
ган-режали бозор иктисодиётидан 
ижтимоий йуналтирилган эркин бо
зор иктисодиётига утиш буйича «Уз
бек модели»нинг нечогли самарадор- 
лиги, тугрилиги ва хаётийлигини як- 
кол намоён этди.

Тупламда аник курсаткич ва факт- 
лар воситасида йигирма йиллик мус- 
такил ривожланиш даврида канча ки- 
йинчиликлар, муаммолар, тахдид ва 
синовларни енгиб утишга тугри келга- 
нига карамай, Узбекистонда иктисо- 
диётда изчил усиш суръатлари ва тар
кибий узгаришларни таъминлаш, мам- 
лакатнинг ишлаб чикариш ва экспорт 
салохиятини юксалтириш, ижтимоий 
сохани ривожлантириш, ахоли хаёт 
сифати ва даражасини ошириш буйи- 
ча кенг куламли ва бир-бири билан уз- 
аро боглик туб узгаришлар хаётга из
чил татбик этилгани аник мисоллар 
асосида курсатиб берилган. Бу урин- 
да йигирма йил мобайнида респуб
лика ялпи ички махсулоти харид 
килиш кобилияти буйича 3,4 баробар, 
яъни 27,1 миллиард доллардан 92,3 
миллиард долларга, саноат махсулот- 
лари ишлаб чикариш хажми эса 3 ба
робар ошганини айтиб утиш кифоя.

Тупламда республикамизнинг етак- 
чи тармокдари ва умуман иктисодиё- 
тини ривожлантириш тенденциялари, 
унинг таркиби ва бошкарув тизими- 
даги сифат узгаришлари тахдилига 
алохида эътибор каратилган. Муста
киллик йилларида тизимли таркибий 
туб узгаришларнинг изчил амалга 
оширилиши натижасида Узбекистон 
иктисодиёти бир ёкдама, асосан хом- 
ашё етказиб бериш ва кишлок хужа- 
лиги ишлаб чикаришига йуналтирил- 
ган мамлакатдан иктисодиётнинг за- 
монавий индустриал сектори, юкори 
технологияли тармокдар ва хизмат 
курсатиш сохасини ривожлантириш 
алохида урин тутадиган, диверсифи- 
кациялашган ишлаб чикариш тузил- 
масига эга давлатга айланди.

Шу давр мобайнида ялпи ички мах- 
сулот таркибида саноат улуши 17 фо- 
издан 24 фоизга, хизматлар улуши 
34 фоиздан 49 фоизга ошди. Авто- 
мобилсозлик, нефть-газ-кимё, фар
мацевтика, замонавий озик-овкат ва 
тукимачилик саноати каби янги икти- 
содиёт тармокдари ташкил килинди. 
Шу билан бирга, кишлок хужалик иш
лаб чикариш и таркибида чукур ис- 
лохотларнинг амалга оширилиши, ер- 
дан фойдаланишнинг ижара шакли- 
га асосланган бозор муносабатлари- 
га утиш, кишлок хужалик ишлаб чи- 
каришининг замонавий инфратузил- 
масини ташкил этиш галла мустакил- 
лигига эришиш хамда кишлок хужа- 
лик ишлаб чикариши умумий хажми- 
ни 1,8 баробар ошириш имконини 
берди. Натижада истикдол йиллари
да баркарор пахта етиштиришни таъ
минлаш билан бир вактда кишлок 
хужалик ишлаб чикариши таркибида 
пахтанинг улуши 47,7 фоиздан 11,1 
фоизга камайди, галла етиштириш 
хажми 3,7, гушт етиштириш 1,9 баро
бар усди.

Тупламда истикдол йилларида Уз
бекистонда мутлако янги банк-мол ия 
тизими яратилгани акс эттирилган. 
Солик юкини изчил камайтириш, эр
кин тадбиркорлик фаолиятини кенгай- 
тиришга каратилган солик сиёсати- 
нинг амалга оширилиши 2005 йил- 
дан бошлаб дефицитсиз давлат бюд- 
жетини шакллантиришни таъминлаш 
билан бирга иктисодиётни баркарор 
ва жадал ривожлантириш, хужалик 
субъектлари даромадини ошириш 
хамда уларнинг инвестиция жараё- 
нида фаол иштирок этишини таъмин- 
лашда мухим омил булиб хизмат 
килди. Шу йиллар мобайнида куплаб 
солик ставкалари 1,5-2 баробарга ка- 
майтирилди, давлат бюджети тарки
бида ижтимоий соха ва ахолини иж
тимоий куллаб-кувватлаш учун сарф- 
ланадиган харажатлар улуши муста

киллик йилларида 31,5 фоиздан 59 
фоизгача купайди.

Тупламда мамлакатимиз банк тизи- 
мини ривожлантириш буйича келти- 
рилган курсаткичлар йигирма йил ичи- 
да кенг тармокди тижорат банклари 
ташкил этилгани, уларнинг капитали 
ва ресурс базаси узлуксиз купайиб 
бораётгани, инвестиция фаолиятида 
банк тизимининг иштироки кенгаяёт- 
гани, ахолининг банкларга булган 
ишончи ортаётгани натижасида банк- 
ларда депозитлар усаётганидан ёр- 
кин далолат беради. Айни пайтда бар- 
ча кредитларнинг 75 фоиздан орти- 
гини янги ишлаб чикаришларни бар- 
по этиш, фаолият курсатаётган кор- 
хоналарни модернизация килиш ва 
технологик янгилашга йуналтирилган 
узок муддатли инвестиция кредитла- 
ри ташкил килади. Узбекистон банк- 
ларига етакчи халкаро рейтинг агент- 
ликлари томонидан берилган барка- 
рорлик рейтинглари уларнинг юкори 
даражада молиявий мустахкамлиги- 
ни тасдикдайди.

Кулай инвестиция мухитини яратиш 
ва фаол инвестиция сиёсатини амал
га ошириш мамлакатимизни иктисо
дий ривожлантиришнинг мухим оми- 
лига айланди. Бу эса, уз навбатида, 
истикдол йилларида хар йили узлаш- 
тирилаётган капитал куйилмалар хаж- 
мини 11,6 баробар ошириш, молия- 
лаш манбалари ва фойдаланиш йуна- 
лишлари буйича уларнинг таркибини 
сифат жихатидан узгартириш имко
нини берди. 1990 йилда барча инве- 
стицияларнинг 46,3 фоизини давлат 
бюджети маблаглари ташкил этган 
булса, 2010 йилда жами капитал ку- 
йилмаларнинг 57,9 фоизини марказ- 
лаштирилмаган манбалар, 29,1 фои
зини эса хорижий инвестициялар таъ- 
минлади. Бундан ташкари, шу давр 
мобайнида ишлаб чикаришга йунал
тирилган инвестициялар 58,3 фоиз
дан 73,5 фоизгача купайди. Муста
киллик йилларида Бухоро нефтни 
кайта ишлаш заводи, Шуртан газ- 
кимё мажмуаси, Кунги рот сода заво
ди, Дехконобод калийли угитлар за
води, Асака ва Самарканд шахарла- 
ридаги автомобиль заводлари каби 
йирик саноат объектлари, автомобиль 
эхдиёт кисмлари ишлаб чикарадиган 
хорижий инвестициялар иштирокида- 
ги йигирмадан ортик корхона, унлаб 
замонавий тукимачилик комплексла- 
ри ва куплаб бошка корхоналар фой
даланиш га топширилди.

Тупламга киритилган материаллар- 
да истикдол йилларида республика- 
миз жахон хужалик алокалари тизи- 
мига боскичма-боскич боргани акс эт
ган. Шуни унутмаслик керакки, сунгги 
йигирма йил ичида жахон иктисодиё
ти катор таназзуллар, жумладан, 
1997-1998 йиллардаги жахон молия
вий инкирози, фонд ва товар бозор- 
ларидаги куплаб кескин пасайишлар, 
шунингдек, 2008 йилда бошланган ва 
айни пайтгача давом этаётган жахон 
м олиявий-иктисодий инкирозини 
бошдан кечирди. Бирок ушбу мурак
каб шароитларда хам бизнинг ёш 
иктисодиётимиз ташки таъсирларга 
нисбатан узининг мустахкамлиги ва

баркарорлигини намойиш килди, Ин- 
кирозга карши чоралар дастурининг 
уз вактида ва аник максадга йунал
тирилган тарзда амалга оширилиши 
ишлаб чикаришларни модернизация 
килиш хамда экспортчи корхоналар 
ракобатбардошлигини ошириш учун 
янги имкониятлар яратди.

Мустакиллик йилларида мамлакати
миз ташки савдо айланмаси 27,1, шу 
жумладан, экспорт хажми 29,6 баро
бар ошди, шу давр ичида ташки сав
до айланмаси хажми ялпи ички мах- 
сулотга нисбатан 6 фоиздан 56,1 фо
изгача усди. Узбекистон асосан хом- 
ашё етказиб бериб, тайёр махсулот 
олиб келинадиган мамлакатдан иш
лаб чикаришларни техник ва техно
логик модернизация килиш учун 
мулжалланган юкори технологик ас- 
боб-ускуналарни четдан олиб келиб, 
экспортга юкори кушимча кийматга 
эга тайёр махсулотлар чикарадиган 
давлатга айланди.

Тупламда келтирилган мустакил
лик йилларида республикани икти
содий ривожлантириш суръатлари- 
нинг тахдили шуни курсатадики, Уз
бекистон Республикаси Президенти 
Ислом Каримов ташаббуси билан 
истикдолнинг дастлабки йилларида 
илгари сурилган ва бозор иктисодиё- 
тининг асоси хисобланган хусусий 
мулк устуворлигини мустахкамлаб 
берган хусусий мулк тузилмасидаги 
туб узгаришлар мамлакат иктисодий 
салохиятини очиб бериш, ахоли кенг 
катламларининг иктисодий фаолли- 
гини оширишда мухим омил булди. 
Кенг куламли хусусийлаштириш жа- 
раёнининг амалга оширилиши нати
жасида иктисодиётнинг нодавлат сек
тори ялпи ички махсулотни ишлаб 
чикаришда, иктисодиётнинг куплаб 
тармокдари ва ахоли бандлигини таъ- 
минлашда мухим урин эгаллади. 
Ялпи ички махсулотнинг 52,5 фоизи
ни ишлаб чикараётган ва жадал ри- 
вожланиб бораётган кичик бизнес 
хакди равишда мамлакатимиз икти- 
содиётини жадал ривожлантиришда 
етакчи роль уйнамокда.

Тупламда келтирилган статистик 
курсаткичлар, ракам ва фактлар тах- 
лили ижтимоий соха, ахолининг ур- 
тача умр куриши ва турмуш даража- 
сидаги ижобий узгаришлар истикдол 
йилларида мамлакатимизни тубдан 
ислох этиш ва модернизация килиш 
буйича хар томонлама пухта хамда 
чукур уйланган дастурни амалга оши
риш самаралари эканини ифода- 
лайди.

Мустакиллик йилларида кучли иж
тимоий сиёсат юритиш, согликни сак- 
лаш тизимини комплекс ислох килиш 
ва унинг инфратузилмасини ривож
лантириш буйича кенг куламли чора- 
тадбирларнинг амалга оширилиши 
натижасида ахолининг уртача умр 
куриши 67,2 ёшдан 73,1 ёшга узай- 
ди, оналар ва чакалокдар улимининг 
баркарор равишда уч баравардан 
ортик камайишига эришилди.

Шу даврда ахоли жон бошига реал 
пул даромадларини, аввало, хусусий 
мулк ва тадбиркорлик фаолиятидан 
олинадиган даромадлар эвазига 3,7

баробар ошириш таъминланди. Айни 
пайтда хусусий мулк ва тадбиркор
лик фаолиятидан олинадиган даро
мадлар ахоли умумий даромадининг 
47 фоизини ташкил этмокда. Даро- 
мадларнинг ошиши билан бир катор- 
да ахолининг истеъмол харажатлари 
таркибида хам сифат узгаришлари 
руй берди, жон бошига уртача гушт, 
сут, сабзавотлар, картошка, мевалар 
каби мухим озик-овкат махсулотла- 
рини истеъмол килиш купайди. Си- 
фатли ноозик-овкат товарларидан 
фойдаланиш, айникса, мураккаб ма- 
иший техника, компьютерлар, авто- 
мобиллар, шунингдек, турли хизмат
лар билан таъминланганлик даражаси 
хам усди. Бунга утган йиллар даво
мида кенг турдаги истеъмол товар- 
ларини узимизда ишлаб чикариш ва 
маиший хизматларни ташкил этиш, 
яъни уларни тегишли равишда 4,7 
ва 8,3 баробарга ошириш хисобига 
эришилди.

Мустакиллик йилларида таълим ти
зимини тубдан модернизация килиш 
имконини берган Кадрлар тайёрлаш 
миллий дастурини хаётга татбик этиш 
мамлакатимизни иктисодий ва ижти
моий ривожлантиришнинг энг мухим 
йуналишига айланди. 12 йиллик маж- 
бурий таълимга утиш, 1,5 мингдан 
ортик касб-хунар коллежлари ва ака
демик лицейларни барпо этиш икти- 
содиёт тармокдари учун зарур булган 
мутахассисликлар буйича юкори ма- 
лакали кадрлар тайёрланишини таъ- 
минламо^а.

Тупламда истикдол йилларида кул- 
га киритилган якунлар ва натижалар 
тахдили билан бир каторда, Узбекис
тон Республикаси Президенти Ислом 
Каримов томонидан ишлаб чикилган 
Мамлакатимизда демократик ислохот
ларни янада чукурлаштириш ва фу- 
каролик жамиятини ривожлантириш 
концепциясида белгиланган мамла
катимизни янада ислох этиш ва мо
дернизация килиш буйича стратегик 
вазифалардан келиб чиккан холда, 
2011-2015 йилларда республика икти- 
содиётини ривожлантиришнинг усту- 
вор йуналишлари хамда прогноз 
курсаткичлари хам батафсил баён 
этилгани мухим ахамиятга эгадир.

Иктисодиётимизни жадал ва муво- 
занатли ривожлантиришни таъмин
лаш, чукур таркибий туб узгаришлар
ни, иктисодиёт етакчи тармокдарини 
модернизация хамда диверсифика
ция килишни давом эттириш, бизнес 
юритиш учун янада кулай инвести
ция ва ишбилармонлик мухитини 
шакллантириш, юкори кушимча кий
матга эга юкори технологик, рако- 
батбардош махсулотлар ишлаб чи- 
каришни, авваламбор, мамлакати- 
миздаги мавжуд табиий ресурслар- 
ни чукур кайта ишлаш хамда иктисо- 
диётимизнинг ракобат борасидаги 
бошка устунликларидан фойдаланиш 
асосида экспортга йуналтирилган 
ишлаб чикаришларни узлаштириш 
Узбекистонни замонавий тараккий 
эттиришнинг стратегик устувор йуна- 
лишлари хисобланади.

2011-2015 йилларда жами инвес
тиция хажми 77,4 миллиард доллар

С Т А Т И С Т И К  Т УПЛАМ

УЗБЕКИСТОН РЕСПУБЛИКАСИ
ИКТИСОДИЙ-ИЖТИМОИЙ 

ТАРАККИЁТИНИНГ 
МУСТАКИЛЛИК ЙИЛЛАРИДАГИ 

(1990-2010 ЙИЛЛАР) 
АСОСИЙ ТЕНДЕНЦИЯ 
ВА КУРСАТКИЧЛАРИ 

ХАМДА 2011-2015 ЙИЛЛАРГА 
МУЛЖАЛЛАНГАН ПРОГНОЗЛАРИ

>Узбекистон.

булган саноат, инфратузилма, транс
порт ва коммуникация курилишини 
ривожлантириш буйича кабул килин- 
ган туртта бир-бири билан узаро бог
лик стратегик дастурнинг амалга оши
рилиши, банк-молия тизимини ислох 
килиш мамлакат иктисодиётини ри
вожлантиришда мухим урин тутади ва 
ялпи ички махсулотни 1,5 баробар 
купайтиришни таъминлайди.

Иктисодиётда таркибий туб узга
ришларни фаол давом эттириш якин 
йилларда ялпи ички махсулот тар
кибида саноат улушини, биринчи нав- 
батда, энергетика, нефть-газ-кимё, 
кимё, тукимачилик ва енгил саноат, 
рангли металлургия, машинасозлик 
ва автомобилсозлик, фармацевтика, 
замонавий курилиш хамда пардоз- 
лаш материаллари ишлаб чикариш 
каби устувор тармокдарни ривожлан
тириш хисобига 24 фоиздан 28 фо
изга ошириш имконини беради. Бун
дан ташкари, келгуси йилларда иж
тимоий соха ва хизмат курсатиш сек
тори янада равнак топади, инфрату
зилма лойихалари амалга оширилиб, 
турар-жой объектлари, шу жумладан, 
кишлок жойларда фойдаланишга топ- 
ширилади.

Тупламда кайд этилганидек, кенг 
куламли иктисодий ислохотларни да
вом эттириш, мавжуд ресурслар ва 
имкониятларни жалб этиш, ислохот
ларни эркинлаштириш ва чукурлаш- 
тиришга каратилган чора-тадбирлар- 
ни изчиллик билан амалга ошириш, 
ахоли хаёт сифати ва жами дарома
дини боскичма-боскич купайтириб 
бориш, пировард натижада, уз олди- 
мизга куйган эзгу максадимизга эри
шиш —  иктисодий жихатдан ривож- 
ланган демократик давлатлар като- 
рига кушилиш хамда жахон хамжа- 
миятида муносиб урин эгаллаш им
конини беради.

Мамлакатимизнинг етакчи иктисод- 
чилари, илмий-тадкикот институтлари 
иштирокида тайёрланган ушбу туп- 
лам, биринчи навбатда, ёшларда, яъни 
касб-хунар коллежлари ва академик 
лицей укувчилари, олий укув юртла- 
ри талабаларида катта кизикиш уй го- 
тиши, кенг доирадаги мутахассислар, 
олимлар, укитувчилар, давлат ва жа- 
моат ташкилотлари ходимлари учун 
фойдали кулланма булиши шубхасиз.

(УзА)

Cofaom ва холистанкид 
жамиятга фойда келтиради
УзЛиДеП вакиллари эса буни цануз англаб етмаган куринади
Ш  ¥ар бир жамиятдаги демократик жараёнларни куппар- 
тиявийликсиз ва партиялараро ба^с-мунозарасиз тасав- 
вур этиш кийин. Узаро сиёсий мулокот, мунозара сиёсий 
партияларни ^ушёр торттиради, жонлантиради, жамият 
тараккиётидаги таъсир кучини оширади. Аммо ба^с- 
мунозара асосли, холис булсагина фойда келтиради. 
Афсуски, айрим партиялар нашларида саёз, сунъий 
ба^сларга мойиллик тобора кучайиб бормокда. Бундай 
йул ^еч кимнинг манфаатига хизмат килмайди. Аксинча, 
одамларни чалгитади, сиёсий партиялар обрусига путур 
етказади.

Бунга УзЛиДеП нашридан куп- 
лаб мисоллар келтириш мум- 
кин. Айтадиган гап тополмага- 
ниданми, суз айтиш масъулия- 
тини чукур англамаётганидан- 
ми, бу газетада нохолис, юзаки 
даъволар билан чикишлар одат- 
га айланиб бормокда.

Якинда либераллар УзХДПга 
нисбатан яна бир асоссиз, туг- 
рироги, мантиксиз иддаони ку- 
таришди. Уларнинг фикрича, гуё 
УзХДП шу пайтгача кичик биз
нес ва тадбиркорликка, либе- 
раллаштириш гоясига карши 
булган, мана, энди нихоят тушу- 
ниб етиб, либераллаштириш гоя- 
сини куллаб-кувватлаётган, яъни

«либераллашаётган» эмиш.
УзЛиДеП вакилларида бундай 

«ноёб» фикр каердан пайдо 
булди?

Гап шундаки, 2011 йил —  Ки
чик бизнес ва хусусий тадбир
корлик йили, деб эълон кили- 
ниши муносабати билан УзХДП 
уз электорати манфаатидан ке
либ чикиб, тегишли харакат дас
турини кабул килган эди.

Бунга бир мисол сифатида 
Кичик бизнес ва хусусий тад
биркорлик йили муносабати би
лан УзХДП Марказий Кенгаши, 
партиянинг Олий Мажлис £о- 
нунчилик палатасидаги фрак- 
цияси ва Марказий банк хам-

корлигида ташкил этилаётган 
«Микромолиявий хизматлар 
курсатиш куламини кенгайти- 
риш оркали янги иш уринлари 
яратиш имкониятлари» мавзу- 
сидаги иктисодий форумни эс- 
лаш кифоя. Вилоятларда утка- 
зилаётган бу тадбирларда уз 
бизнесини йулга куймокчи бул- 
ган электорат вакилларига им- 
тиёзли кредит олиш имкони яра- 
тилмокда, уларга юридик мас- 
лахатлар берилмокда. Натижа
да янги иш уринлари яратил- 
мокда ва биз бундан манфаат- 
дормиз. Демак, УзХДП бу ма
сала билан шугулланиши керак 
булган УзЛиДеПдан харакат 
кутиб утирмай, узи амалий иш 
билан шугулланмокда. Колавер- 
са, кичик бизнес ва тадбиркор- 
ликни ривожлантириш га масъ- 
улмиз, дея катта гапираётган 
либераллар бу йил яратилган 
имкониятдан фойдаланиб, би- 
рорта аник ташаббус билан чик- 
канини курмадик. Узи ташаббус 
курсатмаса, янги бирон ишга 
кул урмаса, бунинг устига УзХДП 
олиб бораётган, купчилик эъти- 
роф этаётган тадбирларни 
куриб, «ХДП либераллашмокда», 
дея иддао килса, буни кандай 
тушунмок керак?..

УзЛиДеП нашрининг 25 август 
сонида «Касални яширсанг, 
иситмаси ошкор килади» деган 
макола чоп этилди. Унда муал- 
лиф УзХДПнинг Кашкадарё 
вилояти махаллий кенгашлари- 
даги фаолиятини танкид кил- 
ди-ю, аммо УзЛиДеПнинг туман 
ва шахар Кенгашлари фаолия- 
ти хакида лом-мим демайди. 
Чунки вилоят Кенгаши сессия- 
ларига УзЛиДеП депутатлик гу- 
рухи томонидан йил бошидан 
бери бирон-бир масала мухо- 
камага киритилмаган. Холбуки, 
УзЛиДеП нашрининг 2011 йил 
13 январь сонида КСайдалиев- 
нинг «Парламент Кашкадарёни 
эшитди» номли маколаси эълон 
килинган эди. «...бундан ташка
ри, —  деб ёзади унда муаллиф, 
—  махаллий кенгашлардаги 
депутатлар корпусининг кичик 
бизнес ва хусусий тадбиркор
ликка тусик булаётган муаммо- 
ларни сессиялар кун тартибига 
олиб чикмаётгани хам камчилик- 
ларни бартараф этиш жараёни- 
ни секинлаштирмо^а». Эъти
бор беринг, орадан 8 ой утди...

Бир суз билан айтганда, му- 
аллифнинг ушбу енгил-елпи, ол- 
ди-кочди маколаси киш и да та- 
ажжуб уйготади.

Анвар БОЙК.УЛОВ,
Олий Мажлис Крнунчилик па

латасидаги УзХДП фракцияси 
аъзоси:

—  Бугун замон шиддат билан 
олга интилаяпти. Агар биз «ли
бераллар качон уз электорати 
олдидаги муаммоларни ва улар
нинг ечимини хал килар экан», 
деб кутиб утирсак, шундок хам 
мудрок уйкудан уйгонмаган ли- 
бераллардан фаркимиз булмай 
колади. Бизнинг тадбирларимиз 
самара бераётган экан, бунинг 
нимаси ёмон? Биз уз электора- 
тимиз ижтимоий турмуши ри- 
вожланиши тарафдоримиз, улар 
канча тараккий этса, шунча куп 
иш уринлари яратилади, иш 
хакдарининг салмоги шунга яра- 
ша ошади.

Дилбар ХОЛИКОВА,
Олий Мажлис Конунчилик па

латасидаги УзХДП фракцияси 
аъзоси:

—  Маколада Узбекистон ХДП 
«либераллашаётган партия» 
деб тилга олиниши одамни тааж- 
жублантиради. Нахотки, либе
рал партиянинг вакиллари, жум
ладан, макола муаллифи, мам
лакатимизда амалга оширилган 
демократик ислохотлар натижа
сида ижтимоий химояга мухтож

ахоли катлами сони тобора ка- 
майиб бораётганини курмаёт- 
ган булса? 2011 йилнинг Кичик 
бизнес ва хусусий тадбиркор
лик йили деб эълон килиниши 
ва Давлат дастурининг боскич- 
ма-боскич хаётга татбик эти- 
лиши натижасида бугун ги кун- 
да уларнинг сони янада ка- 
майиб бораётганини кузатиш 
мумкин. Табиий савол тугила- 
ди: Узбекистон ХДП фракция
си аъзолари махаллий Кенгаш
лардаги партия депутатлик 
бирлашмалари билан бирга 
кичик бизнесни ривожланти- 
ришга оид масалаларни хал ки- 
лишга ёрдам бераётган булса, 
УзЛиДеП бундан нега ажаблан- 
мокда? Ахир бу янги иш урин- 
лари яратиш, шу оркали ахоли 
бандлигини, унинг ижтимоий 
химоясини таъминлашнинг ус
тувор йуналиши-ку!

Комила КАРОМОВА,
Олий Мажлис Конунчилик па- 

латаси депутати, УзХДП фрак
цияси аъзоси:

—  Мен кашкадарёлик булга- 
ним учун бу маколани укиб, 
хайрон колдим. Назаримда, 
макола муаллифи минтакада 
мустакиллик йилларида амал
га оширилган ижобий узгариш

лар, бунёдкорлик ишларидан 
бехабар. Колаверса, кайси да- 
ражадаги депутат булишидан 
катъи назар, унинг кайси дои- 
мий комиссия аъзоси эканини 
билмаслиги уйдирмадан бошка 
нарса эмас. Муаллиф бундай 
булар-булмас гаплар билан 
барчани чалгитиш, тирнок ос- 
тидан кир кидириш урнига, 
эътиборни жойлардаги мавжуд 
камчилик ва фойдаланилмаган 
имкониятларга каратса, махал
лий Кенгаш депутатларининг 
ижтимоий-иктисодий ривожла
ниш дастурлари ижросидаги 
иштирокини кандай килиб фа- 
оллаштириш хакида таклиф 
билдирса, максадга мувофик 
булар эди. Афсуски, макола 
муаллифи майда гапдан нари- 
га ута олмаган...

Хул оса шуки, эркин фукаро- 
лик жамияти барпо этишнинг 
асосий шартларидан бири сиё
сий партияларнинг фаоллиги 
хисобланади. Соглом сиёсий 
бахс партиялараро ракобатни 
кучайтиради. УзЛиДеП танла- 
ган танкид усули эса узига хам, 
бошкаларга хам фойда келтир- 
майди.

Тулкин ТУРАХОНОВ,
Алишер РАВШАНОВ.

Самар^андда навбатдаги жа^он 
муси^а байрами якунланди!
■  2011 йил, 30 август. Соат 19:00. Регистон майдони. Уфкдаги 
Куёшнинг алвон нурлари ранг-баранг куринишда безатилган афсо- 
навий сах,на хуснига узгача фусун багишлаган. «Шарк тароналари» 
мусика фестивалининг тантанали ёпилиш маросими бошланди. 
Мамлакатимиз ва хорижлик нуфузли х,айъат аъзолари кизгин белла- 
шувларга бой булган бу сафарги танловда уз халки, мамлакати 
санъатининг энг ёркин кирраларини намоён эта олган иштирокчи- 
лар номини эълон килди.

«Ш арк тароналари» саккизинчи
халкаро мусика ф естивалининг
голиб ва совриндорлари билан 

таниш инг:
Махсус соврин —  «Bof аро» гу

рухи, Узбекистон;
«Регистон» м ухсус соврини —

Хуршед Ибрагимов, Тожикистон;
«Самарканд» н о м и н а ц и я си  —

AфFOнистон санъат институти бади- 
ий жамоаси;

«Ёркин ижро» ном инацияси —
«Варси Брозерс» жамоаси, Хиндис- 
тон;

«Миллий санъатни ривожланти- 
р и ш га  к у ш га н  к и с с а с и  учун»  
н о м и н а ц и я си  —  «Дрор» гурухи, 
Исроил;

«Миллий санъатни ривожланти- 
ришга кушган киссаси учун» но
м и н а ц и я с и  —  «Хук Монгол», 
М^улистон;

ЮНЕСКОнинг махсус соврини —
Живан Гаспарян, Арманистон;

ЮНЕСКОнинг махсус соврини —  
Илёс Арабов, Узбекистан;

ЮНЕСКОнинг «Гузал овоз соки- 
баси» махсус соврини —  Назакет 
Теймурова, Озарбойжон;

Ф а хрл и  уч и нч и  ур и н  ва пул  
мукофоти —  Огулбиби Реимова ва 
«Галкиныш» ансамбли, Туркманистон;

Ф а хрл и  уч и нч и  ур и н  ва пул  
мукофоти —  «Чвенбуреби» гурухи, 
Грузия;

Ф а хрл и  уч и нч и  ур и н  ва пул  
м укоф оти —  Килема ва Талике, 
Мадагаскар;

Ф ахрли иккинчи урин  ва пул  
мукофоти —  «Овое мехрибоне» гу
рухи, Эрон;

Ф ахрли иккинчи урин  ва пул  
мукофоти —  «Сато» гурухи, Узбекис- 
тон;

Ф ахрли иккинчи урин  ва пул  
мукофоти —  «Лидер» гурухи, Рос
сия;

Ф ахрли биринчи урин ва пул 
мукофоти —  «Айсва» гурухи, Литва;

Ф ахрли биринчи урин ва пул 
мукофоти —  «Дунхуанг нью вордс» 
бадиий жамоаси, Хитой.

«Ш арк тароналари» саккизинчи  
халкаро мусика ф естивали Гран 
При соврини ва пул мукофоти —  
«Содо-Содо» гурухи, Жанубий Корея.

Биз ф естиваль катнаш чилари  
ф икр-мулоказалари билан кизик- 
дик.

«Содо-Содо» гуруки аъзолари
Ж анубий Корея:

—  Биз Самаркандни севамиз! Хозир 
жуда хам каттик хаяжонланаяпмиз. 
Узимизнинг энг юксак санъатимизни 
курсатишга харакат килдик. Натижа- 
да Гран При соврини билан юрти- 
мизга кайтадиган булдик. Ташкилот- 
чиларга, самаркандликларга уз та- 
шаккуримизни билдирамиз.

Бумеио Хухело, Чехия:
—  «Шарк тароналари» Президент 

Ислом Каримов ташаббуси билан 
утказилиб келинмокда. Ш ундай 
санъатсевар рахбарингиз борлигидан 
хар канча фахрлансангиз арзийди. 
Узбекистонликларга анжуман давоми- 
да бизга курсатган мехмондустлик- 
лари, Fамхурликлари учун рахмат ай- 
таман. Афсонавий Самаркандга яна 
келишдан умидворман.

«Чвенбуреби» гуруки аъзолари, 
Грузия:

—  Биз учинчи уринни кулга кирит- 
ганимиздан хурсандмиз. Халкаро 
хакамлар хайъатига рахмат, шунча 
давлатдан келган кучли иштирокчи- 
лар орасидан бизни танлашди. Ушбу 
кадимий шахарда утган кунларимиз- 
ни хеч качон унутмаймиз.

Килема ва Талике, 
М адагаскар:

—  Шундай нуфузли танловда сов- 
риндор булганимиздан бехад шод- 
миз. Фестивалга узок вакт тайёргар- 
лик курдик ва бугун уша мехнатлари- 
миз эвазига мукофотландик. Узбек 
халкига бизга курсатган юксак эъти- 
бори учун рахмат айтмокчимиз. 
Самарканд бизнинг калбимизда аба- 
дий колади. Биз уни хамиша эслатиб 
турувчи «Шарк тароналари» сертифи- 
катини ва учмас охангларини олиб 
кетяпмиз.

«Овое мехрибоне» гуруки  
аъзолари, Эрон:

—  Хозир бизни чексиз хаяжон ва 
хурсандчилик чулFаб олди. Соврин- 
дор булишингизни кутасиз, лекин уша 
дакика келганда барибир инсон уз 
хиссиётларини яш ириш и кийин. 
Узбекистон хукуматига, самарканд
ликларга ва бизни танлашгани учун 
халкаро хакамлар хайъатига миннат- 
дорчилик билдирамиз.

Руслан Ж умабоев, 
Киргизистон:

—  Узбек кардошларимизга рахмат, 
шундай ажойиб мусика байрамини

ташкил этишди ва уни мунтазам ра- 
вишда утказиб келишмокда. Фести- 
валда мукофот учун курашгандик. Бу 
сафар омадимиз келмади. Уйлайман- 
ки, яна икки йилдан кейин буладиган 
фестивалда K,ирFизистан вакиллари 
хам яхши катнашадилар.

«Ворси брозерс» гуруки  
аъзолари, Хиндистон:

—  «Шарк тароналари»дек юксак 
мавкега эга фестивалда совриндор 
булганимиздан хурсандмиз. Юрти- 
мизга ёруF юз билан кайтаяпмиз. 
Биз хинд мусика санъатининг энг 
ёркин намуналарини такдим этишга 
харакат килдик. Чикишларимиз са
маркандликларга ва хакамлар хайъ
атига ёкканидан хурсандмиз. Фес
тивалда кучли санъаткорлар ишти- 
рок этишди ва уларнинг хаммаси 
совриндор булишга лойик эди. Сов- 
риндорлар орасида бор эканимиз- 
дан шодмиз.

«Дунхуанг нью вордс» гуруки  
аъзолари, Хитой:

—  Узбекистонга келганимиздан, 
жахон цивилизациясининг дурдона- 
ларидан бири булмиш Самарканд- 
ни томоша килганимиздан, «Шарк 
тароналари»да иштирок этганимиз- 
дан ва биринчи уринни кулга кирит- 
ганимиздан хурсандлигим изнинг 
чеки йук! Бизни ажойиб тарзда ку- 
тиб олишди, бу каби мехмондус- 
тликни хеч жойда курмагандик. «Аф- 
росиёб» мехмонхонасида яратилган 
шароит, бизга курсатилган эътибор, 
маданий тадбирлар узбек халки чи- 
накам мехмондуст ва санъатсевар- 
лигини яна бир бор исботлади. Ушбу 
хаяжонли дакикаларни умрбод эс- 
лаб юрамиз.

О гулбиби Реимова, 
Туркм анистон:

—  Мен «Шарк тароналари»дек ну
фузли ф естивалнинг FOлиблари 
каторида турганимдан бенихоя хур- 
сандман. Халкаро фестивалларда 
иштирок этар экансан, узинг учун 
янги маданиятларни кашф этасан, 
янги дустлар топасан, тажриба ва 
FOялар алмашасан. «Шарк тарона
лари» турли миллат вакиллари урта- 
сида дустлик ва хамкорликни йулга 
куйишдек эзгу максадга хизмат кил- 
мокда.

Назакет Теймурова, 
О зарбойж он:

—  Озарбойжон мусика усталари 
доимий равишда «Шарк таронала
ри» халкаро мусика фестивалида 
иштирок этиб келади. Узим фести
валда илк бор катнашаяпман. Даст- 
лаб фестивалнинг бунчалик катта 
микёсда булишини уйламагандим. 
Анжуман кутганимиздан хам юкори 
савияда булиб утди. Самарканд 
жуда чиройли шахар экан. Регистон 
майдонида кушик куйлаш хар кан- 
дай хонандага фахр баFишлайди.

«Ордо» гуруки аъзолари, 
Исроил:

—  Биз Самаркандда бахтли онлар- 
ни бошимиздан утказдик. Хозир 
хаяжондан ички кечинмаларимизни 
таърифлашимиз кийин. Фестиваль 
жуда ажойиб булди. Куплаб давлат 
вакиллари иштирок этадиган бу каби 
нуфузли фестиваль халкдар уртаси- 
даги дустлик ва биродарлик туйFула- 
рини мустахкамлайди. Узбекистон ва 
жахондаги барча миллат вакиллари- 
га тинчлик ёр булишини тилаймиз. 
Биз Самаркандни севиб колдик ва 
умид киламизки яна бу ерга кела- 
миз.

«Лидер» гуруки аъзолари, 
Россия:

—  Таассуротларимиз бир олам. Ре
гистон майдонидаги такрорланмас 
миллий кушикдар, Самаркандда утган 
бу ажойиб дамлар, мехмондустлик, 
узбекона таомлар, сархил мевалар, 
барча-барчаси юрагимизнинг туб-ту- 
бидан жой олди. Мана шундай кенг 
камровли ва нуфузли фестивалда 
анъанавий рус мусика санъатини 
намойиш этганимиздан хамда сов- 
риндорлар сафидан урин олганимиз- 
дан бахтиёрмиз.

Раймондас Николайтис, «Айс
ва» гуруки, Литва:

—  Узбекларнинг кунгли очик, мех- 
мондуст халк эканлигини билардик. 
Бирок бизни бу кадар иззат-икром 
билан кутиб олишади деб уйлама- 
гандик. ТуFриси, бу мусика байра
ми, ундан олган таассуротларимни 
хеч бир суз билан ифодалай олмай- 
ман. Ишонинг, фестивалда утган хар 
бир дакика биз учун хаётимиздаги 
энг унутилмас лахзаларни такдим 
этди. «Шарк тароналари» миллат, тил 
ва дин танламайдиган мусика фес
тивали булгани учун дунёнинг турли 
бурчакларидан келган санъаткорлар,

Барбу Шарк оханглари бир-бирлари 
билан дустлашди.

Д имитрий Тудуров, Болгария:
—  Илгари Узбекистон ва Самар

канд хакида куп маълумотга эга 
эмасдим. Мамлакатингизга келгач, 
уни бутунлай янгитдан кашф этдим. 
£адимий обидалар, маданий ёдгор- 
ликлар, сулим ва хушманзара 6 of- 

лар, айникса, таърифи йук Регистон 
худди эртаклардагидек. Хали бу 
кадар бой тарихга эга булган мас- 
канни курмаганман. Фестиваль хар 
бир иштирокчига уз мамлакати санъ- 
ати, маданияти ва урф-одатларини 
куз-куз этиш, бошка миллатлар кад- 
риятлари билан якиндан танишиш 
имконини беради.

Аф гонистон санъат институти  
бадиий жамоаси аъзолари:

—  Делегациямизнинг Самаркандга 
илк бор ташриф буюриши. Илгари 
бундай юксак савияда ташкил этил- 
ган мусика байрамини хеч качон 
курмаганмиз. Энг мухими, бу фести
валь дилларни дилларга, элларни эл- 
ларга боFлаган санъат риштаси, ма- 
даниятлар ва цивилизациялар тута- 
шадиган олтин куприкка айланди. Биз 
бугун дунё санъатида афFOн мусика- 
сининг хам уз урни борлигини ис- 
ботладик.

«Хидден драгон» гуруки  
аъзолари, Япония:

—  Ушбу танловга узок вакт тайёр- 
гарлик курдик. Биласизлар, япон хал
ки узининг асрий анъана ва кадри- 
ятлари, маданияти, санъатини асраб- 
авайлаш, уларни доимо бойитиб бо- 
ришни узи учун мукаддас бурч деб 
билади. Шунинг учун бу мукофот на- 
факат бизнинг мусикий гурухимиз, 
балки халкимиз, Ватанимиз санъа- 
тига берилган юксак бахо деб била- 
миз. Биз олдимизга куйган максадга 
эришганимиздан бехад мамнунмиз.

Илёс Арабов, Узбекистон:
—  Нуфузи, обруси йилдан-йилга усиб 

бораётган фестивалда, етук санъат ус
талари иштирок этган беллашувда 
ЮНЕСКО ташкилотининг махсус сов- 
ринига муносиб деб топилганимдан, ота- 
онам, устозларим ва Ватаним ишончини 
окдаганимдан калбим фахр-ифтихорга 
тулди. Айникса, мукофотни топшириш 
учун сахрага таклиф килишганида мух- 
лислар олкишидан калбим ларзага кел- 
ди. Бундай раFбат биз каби ёшларга янги 
парвозлар учун канот баFишлайди...

Хаяжонли дакикалар. Дунёнинг тур
ли бурчакларидан келган санъаткор- 
ларнинг бир-бирини табриклаётгани, 
бир-бирига самимий дил сузларини 
изхор килаётганини куриб мамлакати
миз рахбарининг фестиваль очилиш 
тантанасида: Ер юзидаги халкдар- 
ни, тили, миллати, дини ва урф- 
одатидан катъи назар, уларнинг 
барчасини бирлаштирадиган, авва- 
ламбор, ёш авлодимизнинг онги ва 
калбида чукур акс садо берадиган 
гоят таъсирчан бир восита, кудрат- 
ли бир куч борки, у  кам булса, му
сика, унинг оканг ва тароналари, 
мумтоз куй ва кушикдар, десак, кар 
томонлама тугри булади , деб таъ- 
кидлаган сузлари ёдимизга тушди.

Окшом чоFи, Самарканд узра юлдуз- 
лар шуъла сочган бир пайтда Регис
тон майдонида «Шарк тароналари» сак
кизинчи халкаро мусика фестивалининг 
юлдузлари хам сахна туридан урин 
олди.

Фестивалнинг ёпилиш маросимида 
Узбекистон Республикаси Бош вази- 
рининг уринбосари А.Арипов ва Са
марканд вилояти хокими З.Мирзаев 
иштирок этди.

Темур АЪЗАМ, 
Дилшод НАРЗУЛЛАЕВ, 

«Узбекистон овози» махсус 
мухбирлари.

Обод манзиллар
Узун туманида бугун 150 митга 

яцин а^оли истицомат цилади. Улар
нинг асосий цисми ёшлардир.

— 2011 йилда туманимиз цишлоц- 
ларида туртта янги мактаб цурил- 
ди, — дейди Узун туман халц 
таълими фаолиятини услубий 
таъминлаш ва ташкил этиш 
булими мудири Ибодулло 
Хужаев. — Мавжуд 61 та мактаб 
щмда 21 та мактабгача таълим 
муассасалари эса реконструкция 
цилиниб, цайта таъмирланди.
£арийб 3 мингга яцин тажрибали 
устоз ва мураббийларимиз 24 минг 
нафарга яцин угил-цизларнинг етук 
инсонлар булиб вояга етишларида 
фидойилик намуналарини курсатиш- 
моцда.

— Туманимизда болалар снортини 
ривожлантириш масаласига алоцида 
эътибор царатиб келинмоцда. Бугун- 
ги кунда унга яцин согломлаштириш 
маскани, снорт майдончалари улар 
ихтиёрида, — дейди туман %оки- 
ми, УзХДП аъзоси Насрулло 
Тилабов. — Бундан кузланган асо
сий мацсад соглом авлодни вояга ет- 
казишдир.

Бугунгача тумандаги мавжуд таъ
лим масканлари замонавий комнью- 
тер ва бошца жицозлар билан тулиц 
таъминланган. Бу борадаги хайрли 
ишлар эса изчил давом этаётир.

Абдумалик ХАЙДАРОВ, 
«Узбекистон овози» мухбири.

Юртдошларимизни мамлакатимиз 
мустациллигининг

йиллик шодиёнаси билан табриклайди

Юртимиз тинч, осмонимиз 
мусаффо булсин, 
ёшларимизнинг омадини^З) 
берсин!

Управление государственного таможенного 
комитета по городу Ташкенту

ОБЪЯВЛЯЕТ КОНКУРСНЫЙ ТОРТ
По объекту: У с тр о й с тв о  за б о р а  и з  ш л ако б л о ко в , у стан о в ка  

о св ети тел ь н ы х п риб оров  и б л а го у с тр о й с тв о  те р р и то р и и  У п 
рав л ени я  го с у д а р с тв е н н о го  та м о ж е н н о го  ко м и те та  Р .У з  по  
г. Т а ш к е н т у  по п р о с п е кту  Б ун ёд ко р , 3 5 .

Стартовая стоимость заказчи ка: —  2 3 0  3 1 2  4 1 8  с у м о в  с  у ч е то м  НД С,
—  1 8 4  2 4 9  9 3 4  с у м а  б е з  уч е та  н Д с .

С рок заверш ения строительства — д о  31 д е к а б р я  2011 го д а .

Заказчи к: Управление государственного таможенного комитета 
по городу Ташкенту.

Ф и нанси р о вани е  осуществляется за  счет собственных средств.

Предприятия и организации, выс
тупающие в качестве претендентов, 
должны соответствовать следую
щим условиям: иметь оборотные 
средства в размере не менее 20% от 
стоимости предмета конкурсных 
торгов или поручительство банка на 
предоставление указанных средств; 
производственные базы, трудовые 
ресурсы и специалистов, необходи
мых для выполнения работ (услуг), 
обладать опытом работы на объек
тах, аналогичных конкурсному 
объекту, гражданской правоспособ
ностью и полномочиями на заклю
чение договора.

При участии в конкурсных торгах 
отечественных и зарубежных строи
тельных организаций при оценке 
конкурсных предложений предусмат
риваются следующие ценовые пре
ференции для отечественных подряд
чиков: при проведении оценки кон
курсных предложений участников, 
конкурсные предложения с импорт
ной поставкой работ (услуг), по ко
торым импортеры в соответствии с 
законодательством освобождаются от

налога на добавленную стоимость, 
досчитываются на сумму указанного 
налога.

Для участия в торгах и приобрете
ния конкурсной документации не
обходимо обратиться с запросом к 
организатору торга — ООО «Экс- 
пертлойихаконсалтинг» по адресу: г. 
Ташкент, ул. Навои, 22.

Стоимость одного комплекта 
конкурсных документов — сто 

тысяч сумов.
Оферты принимаются организато

ром торгов по адресу:
г. Ташкент, ул. Навои, 22, 

тел. 8 (371) 241-37-50, 
(+99897) 715-81-80.

Крайний срок предоставления 
оферт организатору торгов — ко дню 
и часу вскрытия оферт по нижеука
занному адресу:

г. Ташкент, ул. Навои, 22.
Вскрытие оферт состоится не ме

нее чем через 30 дней после опубли
кования объявления в здании Уп
равления государственного таможен
ного комитета по адресу:

г. Ташкент, проспект Бунёдкор, 35.

м ам лакат им изнинг
м ун оси б одисса цугииб 

келаёш ган барча ю рш дош ларилш зни  
энг улуъ> эиг азиз —

В ат аним из м уст а
20  йиллиги билан т абриклайди.

М(ШШт1с£вар, бунёдкор  %алцим из га
щуттаодк^м созжжк.

дшттухошлшЬига ф айзу  ,
щлшЩ рида.омад т илаиди.

MUASSIS:

XALQ DEMOKRATIK
PARTIYASI

MARKAZIY KENGASHI

Bosh m u h a rrir: S a fa r  O S T O N O V

T A H R I R  H A Y  ’ A T I :

Abdulla ORIPOV Ulug‘bek MUSTAFOYEV Muslihiddin
Latif G‘ULOMOV Tat’yana KISTANOVA MUHIDDINOV
Bobir ALIMOV (Bosh muharrir o ‘ rinbosari) Ochilboy RAMATOV
Sharbat ABDULLAYEVA G‘affor HOTAMOV Saidahmad
Murodulla ABDULLAYEV (Bosh muharrir o ‘ rinbosari) RAHIMOV

B O L I M L A R :
Partiya hayoti — 233-10-13; M adaniyat va sport — 233-69-45; 
Ijtimoiy hayot va iqtisodiyot — 233-44-55;
Jamoatchilik bilan aloqalar va huquqiy ta rg ‘ibot — 233-12-56; 
Reklama va e ’lonlar — 233-38 -55 , 233-47-80;
Kotibiyat — 233-72 -83 , 236-55-17 .

M A N Z IL IM IZ : Gazeta O ‘zbek is ton  M a tb u o t va a xb o ro t
100000, Toshkent, 

Matbuotchilar 
ko‘chasi, 32-uy.

agen tlig ida  0006 -raqam  b ilan  
20 0 7 -y il 11-yanvarda ro ‘yxatga olingan.

«Sharq» nashriyot-matbaa aksiyadorlik kompaniyasi bosmaxonasida chop etildi. 
Korxona manzili: Buyuk Turon ko‘chasi, 41-uy,

Gazeta ofset usulida, A-2 formatida bosildi. Hajmi 2 bosma taboq.

G azeta seshanba, payshanba va shanba 
kunlari chiqadi.

«O‘zbekiston ovozi» materiallarini 
ko ‘chirib bosish faqat tahririyat 
ruxsati bilan amalga oshiriladi,

Г _ 1
e-mail: info@uzbekistonovozi.uz

Г — 946 t — Tijorat materiallari
10439

nusxada
bosildi.

Topshirish vaqti — 21.00 
O‘zA yakuni — 20.35 
Topshirilgan vaqti — 01.05

Sotuvda erkin narxda

N avbatchi: 
Asror MOMINOV

Sahifalovchi-dasturchilar: 
Sobirjon TUNG‘ATOV, 

Zafar BAKIROV

1 2 3 4 5

mailto:info@uzbekistonovozi.uz

